
MUSICOLOXIA

1. Introducion

O itinerario de musicoloxia pretende ofrecerlle ao alumnado unha serie de aspectos

xerals para afirmar os cofiecementos basicos da metodoloxia da investigacién musicoléxica.

Na actualidade, resulta facilmente perceptible o interese espertado pola aplicacion
dos métodos cientificos de investigacion a todas as disciplinas, das que a musica, nas suas
facetas artistica e humanistica, non pode nin debe manterse a2 marxe. A investigacion
musicoldxica vén experimentando no noso pais e desde as duas ultimas décadas un enorme
pulo, que a levou ata diversos ambitos educativos. Con esta optativa preténdese facilitar a
ordenacion destes estudos dentro do ensino especializado do grao profesional, ben como
antesala dos estudos universitarios de historia e ciencias da musica, ou ben dentro da

especialidade de musicoloxia, propia dos conservatorios superiores.

A materia organizase en dous grandes apartados: o primeiro aborda as caracteristicas
esenciais da ciencia, tales como a sua historia, a metodoloxia, as escolas, a vision actual, etc.
O segundo trata a investigacion musicoldxica, introducindo os métodos de investigacion,
documentacion e edicion, e considerando a sta funcionalidade en relacién co antetiot.
Malia a divisién aparente entre eles, estes dous grandes bloques de contidos non deben ser
entendidos como independentes, senén que deben aparecer relacionados nas

programacions de aula.

Esta materia, pertencente ao itinerario de musicoloxia, resulta de interese para o
alumnado que desexe acceder a esta especialidade, igual que para o que pretenda cursar a de
instrumentos da musica tradicional e popular galega, debido ao tratamento de contidos
introdutorios relativos 4s materias de carga tedrico-practica propias desta especialidade.
Ademais, considerando o seu enfoque analitico e investigador, é apropiada para calquera
estudante que considere de interese o estudo da musica desde as suas facetas cientifica e

humanistica.

2. Obxectivos
O itinerario de musicoloxia dos estudos profesionais de musica tera como obxectivo

contribuir a desenvolver no alumnado as capacidades seguintes:

a) Proporcionar unha aproximacién 4 musicoloxia, a través do cofiecemento do seu
obxecto, a historia, o corpus tedrico e a metodoloxia, con vistas a incidir na

apreciacion musical desde un punto de vista cientifico.

b) Introducirse na investigacion musicoléxica mediante as técnicas de traballo e o
emprego das ferramentas propias desta ciencia, para poder plasmar as stas propias

investigacions.

¢) Combinar, de forma auténoma e con sentido critico, os medios ao seu alcance
para ampliar e completar a sua formacion, relacionando os seus cofiecementos
musicais con datos doutra indole (técnicos, cientificos, sociais, historicos, etc.)
adquiridos de forma auténoma (lecturas, investigacions, etc.), noutras materias ou

ben a través da sua experiencia cotia.

d) Establecer uns criterios minimos a hora de estudar as manifestacions musicais do
contorno e valoralas, asumindo un rol activo na sta investigacion, na sta recollida e

na sua transmision.

3. Contidos

TEMPORALIZACION DOS CONTIDOS

1

- Primeira avaliacion:

A musicoloxia: conceptos basicos e metodoloxia.

Campos de estudo da musicoloxia. Lifias de investigacion. Historia da
musicoloxia: antecedentes historicos, nacemento da disciplina, escolas e enfoques
actuais.

M¢étodos de investigacion musicoloxica.

Recursos propios da investigacion: procura en bibliotecas, arquivos, etc.

Formulacién de hipoteses e proxectos.

2- Segunda avaliacion:

As fontes: tipos e sistemas de catalogacion.

Organizacion do traballo: fichas e notas.

Elaboracion de bibliografias.

Elaboracién do traballo: normas de documentacion, redaccién e organizacion,
catalogacion e citas bibliograficas.

Introducién as fontes de investigacion musicoloxica: organoloxicas,
fonograficas, iconograficas e textuais.

A critica frontal e a definicion dos seus parametros de interese para a
investigacion.

Analise de fontes: iconografia, interpretacion e partitura.

3 — Terceira avaliacion:

Situacién da obra musical no seu contexto social, econémico, ideoloxico e
artistico.

As profesions da musica.

A iconografia musical.

As novas tecnoloxias e a investigaciéon musical.

Planificaciéon e realizaciéon de traballos practicos e comentarios de textos e

audicions relacionados coa materia.

2 Criterios de avaliacion:

1) Definir, empregando un léxico apropiado, as particularidades metodoloxicas de
cada corrente e autor tratado, as caracteristicas basicas de cada musica estudada, asi
como dos conceptos basicos da musicoloxia, e referirse a elas de forma correcta. Este
criterio avalia a capacidade do alumnado para captar e describir o pensamento dos
principais autores, asi como para distinguir as principais caracteristicas das musicas

tratadas e o tratamento cientifico das diversas fontes de interese musicoloxico.

2) Explicar, empregando un vocabulario axeitado, as caracteristicas fundamentais
propias da materia a través da historia da musicoloxia, establecendo a relacién co
método cientifico aplicado 4 investigacion musical xerado nesta disciplina. Con este
criterio medirase a capacidade do alumnado de establecer relaciéns globais entre as
disciplinas asociadas inseparablemente ao estudo cientifico da musica, tales como a
historia, a socioloxia, a antropoloxia, ou etnografia, seguindo os criterios empregados

na musicoloxia desde os seus inicios ata os nosos dias.

3) Recofiecer, nas audicions e analises propostos, as caracteristicas basicas das
sonoridades  vocais, instrumentos, formas, xéneros, estilos..., situindoas en
coordenadas xeografico temporais aproximadas, asociando as suas caracteristicas
musicais cos patrons culturais imperantes, e relacionandoas entre si.- Este criterio
avalfa a capacidade do alumnado para captar as particularidades propias das fontes
tratadas, os distintos estilos, contextos e as suas peculiaridades. Preténdese, asf,
avaliar a evolucién do pensamento critico do alumnado, no que se refire 4 sta
capacidade de valoracion das diferentes musicas estudadas, sinalando semellanzas e

diferenzas entre elas.

4) Identificar o papel desempenado pola musica de forma cotia, valorando a sda
contribucién 4 entidade cultural, asi como a sua propia formacién e benestar persoal.
Con este criterio preténdese avaliar a capacidade do alumnado para detectar a
presenza da musica na sociedade, estendendo a sta consideracién sobre a musica
considerada “culta” ata outras formas de expresion musical non presentes nos
ambitos académicos.

5) Recofiecer as circunstancias de todo tipo que inciden na creaciéon e funcion
musical, en épocas, estilos ou autores mais representativos, pasados ou presentes.
Este criterio avalfa ata que punto o alumnado é capaz de analizar a complexidade de
circunstancias e intereses (politicos, culturais, sociais, econémicos, ideoléxicos...) que,
pola sua importancia, determinan un determinado desenvolvemento, ou situacion,

musical.

6) Reflexionar sobre o desenvolvemento evidente e acelerado nos consumos de
musica que se dan na sociedade actual, incidindo nos aspectos sociais mais relevantes
e contextualizando o seu desenvolvemento a curto e medio prazo. Este criterio avalia
a capacidade do alumno para recofiecerse como ‘ser musical’ no contorno en que
vive, medindo as paisaxes sonoras ao seu alcance e os medios de producion e

consumo de musica.

7) Recofiecer o papel desempefiado pola musica galega, tanto ao longo da historia da
musica como noutros ambitos, establecendo relacidns entre a musica como cultura e
as diferentes manifestaciéns literarias, artisticas, socioloxicas, etnoloxicas e
antropoldxicas de forma sinxela. Este criterio mide a capacidade do alumnado a hora
de recofiecer e pormenorizar as obras estudadas, asf como para relacionar os aspectos
propios da cultura galega, mais al6 dos exclusivamente musicais, empregando aqueles
cofiecementos adquiridos nos estudos de réxime xeral que lle sexan precisos xunto
cos xa interiorizados ao longo da sua traxectoria musical, con vistas a obter unha
vision conxunta da relaciéon entre a musica e a sociedade no seu contorno mais

proximo.

8) Realizar un traballo sobre algin aspecto tratado na materia, empregando os
recursos dispofiibles de xeito coherente e eficaz, partindo das convenciéns de
presentacion do material establecidas. Este criterio valorara en que medida o
alumnado ¢ capaz de propor e realizar, en termos aceptables, un traballo individual
ou en grupo, que os motive a interesarse en descubrir e cofecer as metodoloxias
habituais na disciplina, asi como as sdas técnicas (presentacion do material
documental en traballos cientificos, manexo da documentacién, arquivos, elaboracion
de citas...), considerando como mais importante a autenticidade, o rigor e a aplicacion
das técnicas de investigacién aprendidas, e non a relevancia ou a oportunidade da

tematica.

3 Criterios de cualificacion:

En cada avaliacion realizarase un traballo obrigatorio acorde cos contidos da
materia. As pautas para facer os traballos daranse a principio do curso, polo que os
alumnos poderan ir recadando informacién ao longo deste para a elaboracion de

calquera dos tres traballos.

Cualificarase cada un dos apartados dos criterios de avaliacion do 0 ao 10, e

calcularase a media do resultado.

4 Exame de acceso:
Para o acceso entregarase un traballo acorde cos contidos da materia. Os
criterios de cualificacion deste traballo seran os mesmos que os empregados para as

avaliacions.

4+ 5 Criterios para a concesién de ampliaciéon de matricula .

Demostrar que se tefien adquiridos os obxectivos ou capacidades de tédalas materias
do curso matriculado. Amosar as adecuadas capacidades de aprendizaxe para superar
dito curso e ao que aspira asi como amosar un grao de madurez e sensibilidade acorde
Co curso ao que se quere ampliar a matricula.

O profesot/a titor/a serd o encargado de propofier a ampliacién de matricula. Para a
cotrecta avaliacién de dita proposta o profesor/a reunirase co profesorado de tddalas
materias do alumno/a e, se hai acordo unanime, elevara a sta proposta ao
departamento.

O profesorado afectado elaborara un informe de ampliacién de matricula no que
aparecera unha cualificacion numérica de cada unha das asignaturas, asi como as
capacidades de aprendizaxe e a adquisién dos obxectivos especificos dentro dos prazos
de dito proceso. Sera condicién para a ampliaciéon obter unha cualificacion positiva en
todas as materias.

O informe de ampliacion sera presentado polo xefe de departamento a Direccién do
Centro o cal a trasladara ao Consello Escolar para a sia aprobacion.

A data limite para a proposta e aprobacion de ampliacion sera antes do periodo non
lectivo de Nadal.

